
Årsregnskabsloven resumé: 
 
 
Kalaallit Nunaannut atulersinneqartumik, inatsit nr. 1547, 13. december 2016-
imeersumik, Ukiumoortumik naatsorsuutit pillugit inatsimmik nutarterisumik, 
peqqussummik nalunaarummut 806, 19/6 2018-imeersumut allaqatigitinneqarsimalluni, 
Kalaallit Nunaannut atulersinneqartoq, Ukiumoortumik naatsorsuutit pillugit inatsit, 
kingusinnerpaamik peqqussut (anordning) 487 18/5 2018-imeersukkut 
allanngortinneqarpoq. Ukiumoortumik naatsorsuutit pillugit inatsimmik allannguineq 
pillugu peqqussummut missingiummik, inatsimmut allannguutit kingusinnerpaat 
Kalaallit Nunaannut atuutilersinneqarput. Allannguutit pingaartumik malitassiat 
(direktiver) eqqarsaatigalugit allannguutinik peqquteqarput, aammalu ukiumoortumik 
naatsorsuutit pillugit inatsimmik nutarterinermik 2020-ip naaneranut suliaqartoqarluni. 
 
L. 1547, 13. december 2016-imeersoq: 
Ingerlatseqatigiiffiit pillugit inatsimmi, piginneqatigiissutinik piginnittuusut 
taarsigassarsiaasa ilaasa inerteqqutaajunnaarsinneqarnerisa kingunerisaannik, 
malitsigititamik ukiumoortumik naatsorsuutit pillugit inatsimmik allannguisoqassaaq, 
taamaalilluni siunissami, aningaasat, piginneqataassutinik piginnittuusunut il.il. 
inerteqqutaanngitsumik taarsigassarsiaritinneqartut, naatsorsuutitigut sillimmatitut 
atoriaannaasutut allanneqartarunnaarlutik, kisiannili sillimmatitut pituttugaasutut 
allanneqartalissallutik. Aningaasaatit atoriaannaasut, ingerlatseqatigiiffiup 
agguagarsiassatut tunniussuussinnaasai, piginneqatigiissutinik piginnittuusut il.il. 
taarsigassarsiaannut assingusumik aningaasat annertussusaannik 
annikillisinneqarsimassasut, naatsorsuutini erseqqissumik allassimasassasoq 
qulakkiissallugu, allannguummik siunertaavoq. 
 
Kiisalu inatsit ukiumoortumik naatsorsuutit pillugit inatsimmi allannguummik, 
naatsorsuusioriaatsinut C-mut aamma D-mut ilaatinneqartunut suliffeqarfinnut, 
siusinnerusukkut atuuttumik ilanngussinnginnissamik periarfissamik 
atuutilersitseqqittumik, imaqarpoq. Suliffeqarfiit tamakku suliffeqarfiit pigisatik- aamma 
suleqatigisatik pillugit paasissutissanik, ilaatillugit tamakkua suliffeqarfittut 
aningaasaataat aamma angusaat pillugit paasissutissanik, tunniussisussaapput. 
Siusinnerusukkut ilanngussinnginnissamik suliffeqarfinnut periarfissaasimagaluarpoq, 
taamaalilluni suliffeqarfittut aningaasaatit aamma angusat pillugit paasissutissat 
ilanngutinnginneqarsinnaallutik, kisianni ukiumoortumik naatsorsuutit pillugit inatsimmik 
allannguinermi kingusinnerpaami ilanngussinnginnissamik periarfissaasoq 
peerneqarsimavoq. Tamannali paasinarsisimavoq siunertamut naapertuutinngitsoq, 
paasineqarneratalu nassatarisaanik, naatsorsuusiornermut malitassiami suli 
ilaatitsinnginnissamik atuutsitsiinnarnissaq periarfissaqarmat, ukiumoortumik 
naatsorsuutit pillugit inatsimmut tamatuma ikkuteqqinneqarnissaa siunnersuutaavoq. 
 
L. 665, 8. juni 2017-imeersoq: 
§ 159 a, imm. 1, oqaaseqatigiinni siullerni allassimasut nutaamik allanneqarnerat, § 159 
a, imm. 1, oqaaseqatigiinni siullerni allassimasuni aalajangersagaq atuuttoq, 

erseqqissaanermik ataatsimik ingerlatitseqqiivoq. § 159 a, imm. 1, oqaaseqatigiinni 
siullerni allassimasuni aalajangersagaq siunnersuutigineqartoq malillugu, Danmark-imi 
angerlarsimaffeqartut suliffeqarfiit EU-mi/EØS-imi nunami il.il. niuffaffimmi 
maleruagassiugaasumi nioqqutiginissaannut immikkoortinneqarsimasunik 
pappiaqqanik nalilinnik pigisaqartut, pitsaassutsit aamma maleruagassiat, 
ukiumoortumik nalunaarusiani aamma ukiup ilaanut nalunaarusiani 
aningaasaqarnermut paasissutissanut aalajangersakkami imm. 2-mi aamma imm. 3-mi 
eqqaaneqartut, malissagaat, Finanstilsyn-ip (aningaaseriveqarnermik nakkutilliiviup) 
nakkutigissavaa. Peqqussutip nassatarissavaa, nakkutilliineq taamaallaat Kalaallit 
Nunaanni angerlarsimaffeqartunut atuutilersitsisartunut tunngammat. Aalajangersagaq 
malillugu, Finanstilsynet-ip suliassaasa, ukiumoortumik naatsorsuutit pillugit inatsimmut 
ilaatinneqartunut suiffeqarfinnut tunngasut suliat suliarineranni, Erhvervsstyrelsen-ip 
suliarissavai. Taamaalilluni Finanstilsynet-i, aningaasalersuutinik atuutilersitsisartunut 
naatsorsuuserinermik nakkutilliissaaq, taamaanneranilu Erhvervsstyrelsen-i 
aningaasalersuutinik atuutilersitsisartuunngitsunut naatsorsuuserinermik 
nakkutilliissalluni. 
 
§ 159 a, imm. 2-mi aalajangersagaq atuuttoq malillugu, nunani tamalaani 
naatsorsuuserinermut pitsaassutsinik atuineq pillugu Råd-ip peqqussutaa aamma 
inatsimmi matumani § 137 kiisalu manna inatsit naapertorlugu imaluunniit matumani 
inatsimmi maleruagassaat naapertorlugit, nunani tamalaani naatsorsuuserinermut 
pitsaassutsini aningaasalersuinermik paasissutissiinermut maleruagassat malissagaat, 
naatsorsuusioriaatsimut D-mut ilaatinneqartut suliffeqarfiit, EU-mi/EØS-imi nunami il.il. 
niuffaffimmi maleruagassiugaasumi nioqqutiginissaannut immikkoortinneqarsimasunik 
pappiaqqanik nalilinnik pigisaqartut, ukiumoortumik nalunaarusiat aamma ukiup ilaanut 
nalunaarusiat saqqummiussaat, imm. 1-i malillugu nakkutilliinermut oqartussaasut 
nakkutigissavaat. Taamaalilluni aammattaaq aningaasalersuinerunngitsunik 
paasissutissat ilaannik nalunaarusiorneq, assersuutigalugu tamanna pillugu 
ukiumoortumik naatsorsuutit pillugit inatsimmi maleruagassat naapertorlugit, 
inuiaqatigiinnut akisussaaffik pillugu nalunaarusiortarneq, pillugu maleruagassanik 
eqqortitsinermik nakkutilliinermik Erhvervsstyrelsen-ip nakkutilliinera ilaqarpoq. 
 
§ 159 a, imm. 2 malillugu, ukiumoortumik naatsorsuutit pillugit inatsimmut 
ilaatinneqartunik atuutilersitsisartunik naatsorsuuserinermik nakkutilliineq 
Erhvervsstyrelsen-ip suliarissavaa. Tamatumunnga atatillugu malittarisassaqatigiit 
eqqortinneqarnersut Erhvervsstyrelsen-ip nakkutigisai tassaapput, nunani tamalaani 
naatsorsuuserinermik pitsaassutsinik atuineq pillugu Europa-Parlament-ip aamma Råd-
ip peqqussutaa nr. 1606/2002, 19. juli 2002-meersoq, ukiumoortumik naatsorsuutit 
pillugit inatsit aamma ukiumoortumik naatsorsuutit pillugit inatsit malillugu 
maleruagassat aalajangersakkat naapertorlugit, nunani tamalaani 
naatsorsuuserinermut pitsaassutsit. 
 
Taamaalilluni kattutamik ukiumoortumik nalunaarusiami maleruagassanik 
eqqortitsisoqarnersoq, aammattaaq ilaatillugit apeqqutaatinnagu suliffeqarfik Børsen-
imut nalunaarsugaasoq nammineq piumassutsimik imaluunniit pisussaaffittut 
tamakkuninnga, nunani tamalaani naatsorsuuserinermut pitsaassutsinik, 
malinninnissamik eqqortitsinersoq, Erhvervsstyrelsen-ip nakkutigissavaa. Aammattaaq 
naatsorsuusioriaatsimut D-mut ilaatinneqartut suliffeqarfiit Børsen-imut 

nalunaarsugaasunut ukiup ilaanut nalunaarusiat, ukiumoortumik naatsorsuutit pillugit 
inatsimmi § 134 a, imm. 1-i malillugu atuutilersinneqartut, suliarineqartarnerat pillugit 
maleruagassat eqqortinneqarnerat Erhvervsstyrelsen-ip nakkutigissavaa. 
Maleruagassat, suliffeqarfinnut, niuffaffimmi maleruagassiugaasumi 
nioqqutiginissaannut immikkoortinneqarsimasunik pappiaqqanik nalilinnik peqartunut, 
aammalu suliffeqarfimmut ukiumoortumik naatsorsuutit pillugit inatsimmut (Ukiup 
ilaanut nalunaarusiat pillugit nalunaarummut) ilaatinneqartumut, ukiup ilaanut 
nalunaarusiat suliarineqartarnerat pillugu nalunaarummi nr. 559, 1. juni 2016-imeersumi 
aalajangersagaapput. 
 
§ 159, imm. 3 malillugu, ukiumut nalunaarusiaq imaluunniit ukiup ilaanut nalunaarusiaq, 
§ 3, imm. 2 naapertorlugu taamaallaat suliffeqarfimmut namminermut 
atugassaanngippat, EU-mi/EØS-imi nunami il.il., niuffaffimmi maleruagassiugaasumi 
nioqqutiginissaannut immikkoortinneqarsimasunik pappiaqqanik nalilinnik 
pigisaqartunit, naatsorsuusioriaatsimut A-mut ilaatinneqartunit, suliffeqarfinnit 
suliarineqarsimasunik, ukiumoortumik nalunaarusianik aamma ukiup ilaanut 
nalunaarusianik, imm. 1 malillugu nakkutilliineq aammattaaq ilaqarpoq. Suliffeqarfik 
naatsorsuusioriaatsimut A-mut ilaatinneqartoq, taamaattumik ukiumoortumik 
nalunaarusiamik saqqummiussisimappat, inatsimmi § 3, imm. 2-mi aalajangersakkat 
atuuttut naapertorlugit, § 7, imm. 1, nr. 1-i naapertorlugu suliffeqarfinnut 
naatsorsuusioriaatsimut A-mut ilaatinneqartunut maleruagassat minnerpaamik 
ukiumoortumik nalunaarusiami eqqortinneqarnerat, Erhvervsstyrelsen-ip 
nakkutigissavaa. Suliffeqarfiup, tamatumunnga taarsiullugu naatsorsuusioriaatsimi 
qaffasinnerusumi – naatsorsuusioriaaseq B-mi, C-mi imaluunniit D-mi – maleruagassat 
tamaasa imaluunniit ilai malinniarlugit toqqarsimappagu, § 7, imm. 6-i naapertorlugu 
maleruagassat tamakku malinneqarsimanerat Erhvervsstyrelsen-ip nakkutigissavaa. 
Tamatumunnga atatillugu eqqaaneqassaaq, naatsorsuusioriaatsimut A-mut 
ilaatinneqartunit suliffeqarfinnit Børsen-imi nalunaarsugaasunit, ukiumoortumik 
nalunaarusiat, nammineq piumassutsimik suliarineqartut, Erhvervsstyrelsen-imi 
tamanut saqqummiussassatut nassiunneqassanngimmata. Ukiumoortumik 
nalunaarusiaq taama ittoq Erhvervsstyrelsen-imut nassiunneqarpat, tamanut 
saqqummiunneqassanngilaq. 
  
L 1716, 27. december 2018-imeersoq: 
Naatsorsuuserinermut malittarisassiamik aamma allannguutinut malittarisassianik 
tamakkiisumik, eqqortumik aammalu siunertamut naapertuuttumik ikkussuussinermik 
qulakkeerisussanik, allannguutinik arlalinnik Inatsit nassatarineqassaaq. Tamanna 
piumasaqaatinik ataasiakkaanik nutaanik ikkussisoqarneranik, soorluttaaq 
piumasaqaatinik ataasiakkaanik atorunnaarsitsisoqarneranik nassataqarpoq. 
 
Maleruagassiuinermi atuuttumi naatsorsuutinut tunngaviusumik piumasaqaatit ilaat 
tassaavoq arlaannaannulluunniit attuumassuteqannginneq. Arlaannaannulluunniit 
attuumassuteqannginneq, mianersornermik oqariartaatsimik taarserneqassasoq, 
siunnersuutaavoq. Tamatumunnga tunulequtaasoq tassaavoq, naatsorsuutinik 
suliaqarnermi tunngaviusumik piumasaqaatitut malittarisassiaq mianersornertaqarmat 
– kisianni arlaannaannulluunniit attuumassuteqannginnermik peqarani. Aammattaaq 
mianersornermik piumasaqaat, inatsimmi oqaaseqatigiiliornermi erseqqissumik 
saqqumisussatut, siunnersuutigineqarpat, suliffeqarfiit, naatsorsuutiminnik 

suliaqarnerminni, pisariaqartumik mianersussusermik periaaseqassasut 
ersersinniarneqarpoq. Inatsit, aalajangersakkani arlalinni mianersorneq pillugu 
piumasaqaatinik piviusunik imaqareerpoq. Assersuutigalugu isertitaq aatsaat 
iluanaarutigineqareerpat ilanngunneqarsinnaavoq, pigisarlu, ullormi nalinga 
tatiginartumik nalunaarsorneqarsinnaappat, ullormi nalinganuinnaq taamaallaat 
nalilerneqarsinnaavoq, Mianersorneq pillugu piumasaqaat nalinginnaasoq nutaaq, 
aalajangersakkani aalajangersimasuni piumasaqaatinik erseqqissaasuussaaq. 
Taamaattoq, assersuutigalugu naliliinerup ingasattumik mianersuunnissaanut, 
mianersorneq pillugu piumasaqaammut tunulequtaassanngilaq. Ullormi 
naligitinneqartumik naatsorsuineq, suliffeqarfiup ullormi ilumut naligititaasumut 
neqeroorutaanut pitsaanerpaamut suli ersiutaassaaq, aammalu, 
»mianersornerunermik« ersiutitut, assersuutigalugu 20%-inik 
annikillisinneqaqqusaanani. Aammattaaq ukiualuit matuma siorna 
periaaserineqartartutut, kingusinnerusukkut inerniliinermut nalimmassaatissatut 
oqimaaqatigiissitsinermi sillimmatinik immikkut ittunik ikkussisoqaqqusaanngilaq. 
 
Arlaannaannulluunniit attuumassuteqannginneq aalajangersakkami, mianersornermut 
piumasaqaatitut, ingerlaavartumik ersippoq. Tamatumuuna aalajangersaataavoq, 
ingasattumik mianersorneq, inatsimmut akerliusoq aammalu ilumoortumik 
mianersornermut ersiutaanani. Ingasattumik mianersorneq pissutigalugu ukiumi 
ataatsimi annikippallaartumik suliffeqarfik angusaqarpat, siunissami angusanik 
qaffasippallaartitsinermik ersersitsissaaq. Tamanna mianersornermut ersiutaanngilaq. 
Tamatuma akerlianik, assersuutigalugu naliliisoqarnerani, ilaatillugu naliliinermut 
tunngaviusinnaasunik paasissutissanik attuumassutilinnik pissarsiortoqartillugu, 
mianersorneq peqqissaarnermik pisariaqartumik ersersitsineruvoq. 
 
Pissutsit attuumassutillit tamarmik, soqutaanngitsuunngippata, ukiumoortumik 
nalunaarusiami ilaanissaat pillugu piumasaqaammik Ukiumoortumik naatsorsuutit 
pillugit inatsit imaqarpoq. IFRS-imi (‘International Financial Reporting Standards’ 
isumaqartoq ‘Nunani Tamalaani Naatsorsuutinik Nalunaarusiortarnernut Pitsaassutsit’-
ni) pingaaruteqassusermut isumasiuut, suliassaqarfimmi tamatumani inatsimmi 
killiussanik matussusiissalluni tulluarpoq. IFRS-i malillugu isumasiuut, ingerlaavartumik 
nunani tamalaani oqaluuserineqarpoq, sunalu naatsorsuutini pingaarutilittut 
isigisariaqarnersoq pillugu inuiaqatigiinni paasinnittaaseq peqatigalugu, 
ingerlaavartumik ineriartortinneqarluni. 
 
Nunani tamalaani naatsorsuuserinermik pitsaassutsit nutaat, pisisartunut 
isumaqatigiissutinit isertitat pillugit IFRS 15-i aamma attartortitsineq pillugu IFRS 16-i 
aammattaaq inatsimmi killiliussanik matussusiisinnaasariaqarpoq.  
 
Aningaasalersuutitut atortut (ass. Aningaasaliissutitut uppernarsaatit, aktie-t, obligation-
it il.il.) eqqarsaatigalugit, inatsit, siusinnerusukkut pitsaassuseq IAS 39 
(Aningaasalersuutitut atortut pillugit malittarisassiaq) tunngavigalugu, malittarisassiatulli 
sanarfisaavoq. Taamaattumik susassaqarfimmi tamatumani pitsaassuseq nutaaq, IFRS 
9, pitsaassuseq inatsimmi oqaaseqatigiinnut akerliunngippat, kisimiitillugu inatsimmi 
killissarititanik matussusiisinneqarsinnaavoq. 

Susassaqarfik IFRS 9-mut tulluarsarfiusinnaasoq tassaavoq taarsigassarsisitsinernut 
annaasanut atatillugu. Qaqugukkut taarsigassarsianut annaasanik 
tigusisoqassaneranut naleqqiullugu, IAS 39-imut allaanerussummik annertuumik IFRS 
9 imaqarpoq. IFRS 9 naapertorlugu, taarsigassarsinermiilli annaasaqaatissatut 
naatsorsuutigisat kiseqataatinneqartassapput. Taamanikkut taamaattoqarnerani IAS 39 
malillugu, akiitsullip akilersuinissamut pisussaaffimminik eqqortitsisinnaanngitsoq 
piusunik takussutissaqaraangat, annaasanik aatsaat 
kiseqataatitsisoqartartussaasimalluni. Tamatumanerpiaq inatsit maleruagassianik 
annikitsualuttortalinnik imaqanngilaq, taamaattumillu IFRS 9 taamatut IAS 39-itut 
inatsimmi killissarititanik matussusiisinnaalluni. 
 
Inatsimmi killissarititanik matussusiiniarluni IFRS 9-mik toqqaaneq, 
naatsorsuusioriaatsimik toqqaanerussaaq. Tamatuma nassataraa, toqqaaneq 
aaqqissuussaassasoq aammalu aalajangiussamik malinninnerussalluni aamma, 
inatsimmi allassimasut malillugit IFRS 9-mik toqqaaneq periarfissaatillugu, 
susassaqarfinnik tamanik ilaqassalluni. 
 
Inuiaqatigiinnut akisussaaffimmut nalunaarusiaq pillugu ukiumoortumik naatsorsuutit 
pillugit inatsimmi aalajangersagaq, nutaamik allanneqarpoq. Susassaqarfimmi 
tamatumunnga politikeqarnerlutik apeqqutaatinnagu, paasissutissat suut 
tunniutissallugit suliffeqarfiit pisussaaffigigaat, ilaatigut erseqqissaatigineqarpoq. 
Tamatumunnga peqatigitillugu erseqqissaatigineqarpoq, susassaqarfinni sorlerni 
politikeqarusunnatik toqqarsimanerlugu, suliffeqarfiit paasissutissiissutigissagaat, 
aammattaaq tamatumunnga (maliguk-imaluunniit-nassuiaaruk-ilusilersukkamik) 
nassuiaateqaatigissagaat. Taamaalilluni, suliffeqarfiit navianaatit pingaarnerit pillugit 
aamma aningaasalersuutaanngitsut inerniliissutissatut takussutissat pillugit tamatigut 
paasissutissiissutigisassagaat, erseqqissaatigineqassasoq siunnersuutaavoq. 
Tamatuma saniatigut aalajangersakkamik ikkussisoqarpoq, pisuni immikkut ittuni, 
isumaqatigiinniarnerni ingerlasuni imaluunniit eqqartuussivitsigut 
isumaqatigiinngiffiusuni, tamatuminnga tamanut saqqummiussineq suliffeqarfimmut 
annertuumik ajoqusiissappat, inuiaqatigiinnut akisussaaffimmut nalunaarusiaminni 
paasissutissat ilaannik ilanngussinnginnissamut, suliffeqarfinnik periarfissiisumik. 
 
Suiaassutsimut ikinnerussuteqarfiusumut anguniakkat aamma politikkerisat pillugit 
nalunaarusiorneq pillugu ukiumoortumik naatsorsuutit pillugit inatsimmi 
aalajangersagaq nutaamik allanneqarpoq. Aalajangersakkamik erseqqissaanissaq 
siunertaralugu, inuiaqatigiinnut akisussaaffimmut nalunaarusiaq pillugu 
aalajangersakkami piumasaqaammut innersuussisuunissaanut taarsiullugu, 
piumasaqaatit tamarmik aalajangersakkamut allanneqarput. Aalajangersakkap 
nutaamik allanneqarnera, aalajangersakkap atuuffiinut, imaluunniit anguniakkanut 
aamma politikkinut nalunaarusiap imarisaanut piumasaqaatinik, allannguinngilaq. 
 
Corporate Governance (Ingerlatseqatigiiffinnik aqutsineq pillugu maleruagassat) pillugu 
ukiumoortumik naatsorsuutit pillugit inatsimmi aalajangersakkanut uiggiutitut, 
assigiinngisitaassuseq (assersuutigalugu utoqqaassutsimut, ilinniakkamut, 
misilittakkanut, suiaassutsimut il.il.) pillugu politikkimut nalunaarusiaq pillugu 
aalajangersagaq nutaaq ikkunneqarpoq. Allannguutitut malittarisassaq naapertorlugu, 
suliffeqarfiit Børsen-imi nalunaarsugaasut annerpaat, assigiinngisitaarfiussusertik 

aamma, maliguk-imaluunniit-nassuiaruk-ilusilersugaq malillugu, tamatuminnga 
anguniakkatik nalunaarusiarissagaat, aalajangersakkami siunnersuutigineqartumi 
piumasaqaatigineqarpoq. Naalagaaffimmit pigineqartut aktieselskab-it, angissusertik 
apeqqutaatinnagu piumasaqaammut ilaatinneqarput.  
 
L 445, 13. april 2019-imeersoq: 
Inatsisip matuma atuutilerfia sioqqullugu pilersinneqarsimasunut, aallarnisaanermik 
ingerlatseqatigiiffiit eqqarsaatigalugit, ukiumoortumik naatsorsuutit pillugit inatsimmi § 
35 c-mi aalajangersagaq, ikaarsaarnermi aalajangersakkami ingerlateqqinneqarpoq 
(ingerlatseqatigiiffiit pillugit inatsimmi immikkoortoq 2-mi sukumiinerusumik takujuk).  
Ukiumoortumik naatsorsuutit pillugit inatsimmi ilanngussaq 2-mi, 
oqimaaqatigiissitsinernut aamma angusanut nalunaarsuutit qulaanni, 
»Aallarnisaanermik ingerlatseqatigiiffinnut sillimmatit«, sumiiffinni marlunni 
allassimapput. Taakku piiarneqarput. Ilanngussaq 2-mi allannguut, inatsimmik 
atuutilersitsiffik sioqqullugu pilersinneqarsimasunut, aallarnisaanermik 
ingerlatseqatigiiffinnut, atuutinngilaq. 
 
L 642, 19. maj 2020-meersoq: 
Suliffeqarfinnut inatsisinut maleruaasunut pisariaqanngitsumik artukkiisoqaqqunagu 
Erhvervsstyrelsen-ip nakkutilliinera pillugu siunissami maleruagassat, 
ingerlatseqatigiiffinnut- aamma naatsorsuuserinermut susassaqarfimmi, 
maleruagassatut pingaarnertut, (qarasaasiakkut) paasissutissanik- aamma 
navianaatinut tunngatillugu nakkutilliineq, pillugit najoqqutassiamik tunngaveqassaaq. 
Navianaatinut takussutissat nalinginnaasut aallaavigalugit nakkutilliinissamut 
suliffeqarfinnik eqimattanik toqqaanerusinnaavoq. Aammattaaq navianaatinut 
takussutissat piviusut eqqaaneqarsinnaapput, tamatumani suliffeqarfik pineqartoq 
pillugu pissutsit inatsisinik unioqqutitsisoqarsimasinnaaneranik 
ilimanaateqarsinnaalluni. 
 
Taamaattoq, siunissami maleruagassat pillugit Erhvervsstyrelsen-ip nakkutilliinera, 
navianaatinik tunngaveqarluni nakkutilliinermik tunngaveqarnissaa pillugu 
maleruagassamiit pingaarnermiit marlunnik ilaatitsinngitsoqarnissaanik, inatsit 
nassataqarpoq. Siulleq, ingerlatseqatigiiffinnik nalunaarutiginninnermi, naatsorsuutinik 
nalunaarutiginninnermi imaluunniit qarasaasiakkut nalunaarsuinermi nakkutilliinermi, 
aaqqissuussaasumik qarasaasiakkut siumungaaq nakkutilliineruvoq. Nakkutilliineq 
tamanna tamanik ilaatitsivoq, kisianni suliffeqarfinnut annikitsuarannguanik 
nammagassaqartitsilluni, ersiinnartunillu kukkunernik aamma amigaataasunik 
nalunaarutiginnittalissanngitsut imaluunniit kalerriutiginnittalissanngitsut suliffeqarfinnut 
qulakkeerilluni. Aappaa tassaavoq, nulpunkt-imik misissuinertut oqaatigineqartartut 
suliariniarlugit pisariaqarsinnaasoq, unioqqutitsinerit qassit susassaqarfinnilu suni 
piliarineqartarnerinik ersersitsisartoq taamungaannaq misiligutinik tigusilluni 
nakkutilliineq. 
 
Siumungaaq nakkutilliinermik aamma malitsigititamik nakkutilliinermik 
Erhvervsstyrelsen-i suliaqarsinnaavoq. Naatsorsuutinik kalerriutiginninnernut tamanut 
aaqqissuussaasumik qarasaasiakkut pitsaaliuutaasumik siumungaaq nakkutilliinermik 
suliaqartarnissamut styrelsen-i inatsisitigut tunngavissalerneqassasoq 
siunnersuutaavoq. Ingerlatseqatigiiffinnik nalunaarutiginninnerit eqqarsaatigalugit, 

inatsimmik atuuttumik ingerlatitseqqiineq matumani pineqarpoq. Nakkutilliineq tamanna 
eqqaaneqareersutut navianaatinik tunngaveqanngilaq, kisianni tamatumunnga 
taarsiullugu suliffeqarfinnut inatsisinik piumasaqaatinik unioqqutitsinissanut 
pitsaaliuinissamut ikiuutaalluni, tamannalu kalerriutiginninnermut imaluunniit 
nalunaarutiginninnermut peqatigitillugu pisarmat, tunngaviusumik 
kinguarsaataasarnani. Siumungaaq nakkutilliineq qarasaasiakkut aaqqissuussinernik 
atuinikkut annertuumik ingerlanneqartarpoq, kisianni pisuni immikkut ittuni 
assaannarsuutigalugit suliarinninnissamut kalerriutinik tigusisarnissamik 
pisariaqartitsiviuvoq. Tamanna aaqqissuussamik siumungaaq nakkutilliineq, 
inatsisissamut siunnersuut malillugu marlutsigut suliarineqarsinnaavoq. 
 
Tassaasinnaavoq sukangasuumik nakkutilliineq, tamatumani kukkunerit 
uppernarsaatitigut qularnaateqanngitsut kalerriutiginninnermik imaluunniit 
nalunaarutiginninnermik itigartitsissutaassallutik. Nakkutilliinerup sukangasuup 
tamatuma nassatarivaa, ukiumoortumik nalunaarusiamik kalerriutiginninneq imaluunniit 
ingerlatseqatigiiffimmik nalunaarsuineq, pisinnaanngitsoq. Itigartitsineq, 
Erhvervsankenævnet-imut (Inuussutissarsiornermi suliareqqitassanngortitsinissamut 
ataatsimiititaliamut) tunniunneqarsinnaasoq, imaaliallaannartumik aalajangiinertut 
taaneqartumik, qarasaasiakkut pisinnaavoq. Kalerriutiginninnissamik aaqqiinermi 
pioreersumi, suliffeqarfiit minnerusut, ajornartorsiutaasutut kukkunerup imaluunniit 
amigaateqarnerup kingunerisaanik, itigartitaanermik misigisaqartarsinnaasut, 
eqqarsaatigineqareersimavoq. Taamaattumik pisup nalaani kalerriutiginnittoq, 
kalerriutiginninneranut atatillugu kukkunilinnik paasissutissiisimanera imaluunniit 
assigisaanik, pillugu nalunaarfigineqartarpoq. Taamaalilluni suliffeqarfik, kalerriussineq 
naammassitinnagu, taamaalillunilu itigartitaanissaagaluamik pinngitsoortitsisinnaalluni, 
pissutsinik iluarsiinissaminik angumersisinnaassaaq. 
 
Aammattaaq tassaasinnaavoq nakkutilliineq sallaatsoq, tamatumani ileqqunik 
nalinginnaasunik saneqqutsilluni naliliineq eqqarsaatigalugu pissutsit pillugit 
paasissutissanik kalerriutiginninnerup, kukkusoqarsimasinnaanera pillugu 
ilitsersorneqarneq nassatarissallugu. Taamaattoq suliffeqarfiup ilitsersuut 
apeqqutaatinnagu naatsorsuutinik kalerriuteqarneq attatiinnarumallugu 
toqqarsinnaavaa. Suliffeqarfiup sallaatsumik nakkutilliinermut atatillugu ilitsersuut 
malinniarnagu toqqarpagu, styrelsen-ip nakkutilliinermut aaqqissaqarfiani, 
malitsigititamik nakkutilliinermik nassataqarsinnaasumik, navianaatilimmik 
takussutissatut nalunaarsorneqassaaq. 
 
Inatsisit allat malillugit suliarineqartumut, nakkutilliinermut atatillugu imaluunniit 
nakkutilliinermut ilagitillugu nakkutilliinermik suliaqarnissamut, ingerlatseqatigiiffiit 
pillugit inatsimmi, inuussutissarsiutigalugu suliffeqarfiit pillugit inatsimmi, ukiumoortumik 
naatsorsuutit pillugit inatsimmi aamma kukkunersiuinermut inatsimmi, 
Erhvervsstyrelsen-i inatsisitigut tunngavissinneqassaaq. 
 
Inatsit navianaatinik tunngaveqartumik sukumiinerusumillu naatsorsuutinik 
nakkutilliinissamik suliaqarnissamut inatsisitigut tunngavissamik erseqqinnerusumik 
atuutilersitsivoq, tamatumani ukiumoortumik nalunaarusiami paasissutissat, 
paasissutissat aamma allakkiatigut uppernarsaatit allat arlallit 
naleqqiunneqartassallutik. Tamanna styrelsen-ip nakkutilliineranut pitsaanerusumik 



 

8 

piffissamullu tulluunnerusumik inatsisitigut tunngavissamik qulakkeerineruvoq. 
Tamatumunnga peqatigitillugu, naatsorsuuserinermi peqquserluttuliornernut 
ingasattunut takussutissanik annertuunik kukkunernik aamma amigaatinik 
Erhvervsstyrelsen-i malugisaqaruni, styrelsen-i ukiumoortumik nalunaarusianik 
utertitsinissanik inatsisitigut tunngavissamik tunineqarsimavoq. Taamaalilluni 
malitsigititamik nakkutilliinermi ukiumoortumik nalunaarusiamik utertitsinissamut 
piumasaqaatit, ukiumoortumik nalunaarusiamik kalerriutiginninnermi itigartitsinissamik 
periarfissaminngarnit annertuumik sukanganerupput. Tamatumunnga nassuiaataavoq 
naak aamma siusinnerusukkut tamanut saqqummiussat ukiumoortumik nalunaarusiat 
kukkunernik annertuunik imaqaraluartut, suliffeqarfiup naatsorsuutitigut 
oqaluttuassartaata malinnaaffiginissaa, naatsorsuutinik atuisunut nalinginnaasumik 
pingaarnerummat. Taamaakkaluartoq ukiumoortumik nalunaarusiaqartarsinnaavoq, 
ataatsimut isigalugu ima saneqqutsitigisunik, allaat naatsorsuuserinermik 
oqaluttuassartaasup malinnaaffigisinnaanissaanut nalinginnaasumik 
eqqarsaatigineqartussat apeqqutaatinnagit nalunaarusiaq utertinneqartariaqarluni. 
 
Tamatumunnga peqatigitillugu, peqataasut avataanniit, assersuutigalugu 
kukkunersiuisumit imaluunniit inatsisilerituumit akuerisaasumik, suliffeqarfimmiit 
paasissutissat imaluunniit nalunaarusiaq piumasaqaatigissallugit, aammalu styrelsen-i, 
pisuni immikkut ittuni, assersuutigalugu naatsorsuuserinissani ajornakusoortuni, 
ikiortinik avataaneersunik atuinissamut periarfissinneqassasoq, Erhvervsstyrelsen-i 
periarfissaqarpoq. 
 
Inuussutissarsiortunut eqqissisaajumalluni tatigeqatiginnermillu tunngaviliiumalluni, 
nakkutilliineq aallartinneqarsimasoq aammalu nakkutilliinerup inernera, ilaatillugu 
politiinut unnerluussinerusinnaasoq pillugit, Erhvervsstyrelsen-i tamanut 
saqqummiussisinnaasassaaq. Suliani tamanit soqutigineqartuni, ilaatillugu 
pingaartumik suliani tusagassiuutini eqqartorneqarsimasuni, tamanut 
saqqummiussineq pisinnaavoq. Tamanut saqqummiussisarnissamik aaqqiinermut 
siunnersuutigineqartumut atatillugu, Justitsministerie-p isumaliutissiissutaani nr. 
1516/2010-mi, ilaatillugu inatsisitigut isumannaallisaaneq eqqarsaatigalugu, 
eqqarsaatigisassat eqqumaffigineqarput. 
 
L 741, 30. maj 2020-meersoq: 
Suliffeqarfinnut angisuunut kiisalu Børsen-imi nalunaarsugaasunut suliffeqarfinnut 
aamma naalagaaffimmit pigineqartunut aktieselskab-inut aqutsisunit nalunaarusiamut, 
inatsimmi aningaasalersuinerunngitsumik piumasaqaatinut allanut uiggiutamik 
ukiumoortumik naatsorsuutit pillugit inatsimmi aalajangersakkamik nutaamik 
ikkussisoqarsimavoq. Qarasaasiami paasissutissanik passussinermut 
ileqqorissaarneq, qarasaasiami paasissutissanik illersuinermut peqqussut malillugu 
maleruagassanik tunngaveqarpoq. Piumasaqaammut ilaatinneqartut suliffeqarfiit, 
aqutsisunit nalunaarusiartik, malillugu-imaluunniit-nassuiaruk-ilusilersugaq malillugu 
qarasaasiami paasissutissanik passussinermut ileqqorissaarnermut suliffeqarfiup 
politikianik nalunaarusiamik ilassuteqarfigisassavaat. Suliffeqarfiit ilaatinneqartut 
qarasaasiami paasissutissanik passussinermut ileqqorissaarnermut politikeqarnissaat 
pillugu piumasaqaateqanngilaq, kisianni suliffeqarfik qarasaasiami paasissutissanik 
passussinermut ileqqorissaarnermut politikeqarpat, tamatumunnga 
nalunaarusiortoqassaaq. Suliffeqarfiit qarasaasiami paasissutissanik passussinermut 

ileqqorissaarnermut tamatuminngalu suliaqarnertik pillugu apeqqummut 
akissuteqaateqassasut, aammalu suliffeqarfiit suliamut tamatumunnga, qarasaasiami 
paasissutissanik passussinermut ileqqorissaarnermut politikkimut imaluunniit sooq 
taamaattuuteqarumanatik toqqarnerlugu oqaaseqaasiussasut, aalajangersakkap 
nassataraa. Suliffeqarfik qarasaasiami paasissutissanik passussinermut 
ileqqorissaarnermut politikeqanngippat, suliffeqarfiup aqutsisunit nalunaarusiartik 
nalunaarusiamik ilassuteqarfigissavaa, tassani, sooq qarasaasiami paasissutissanik 
passussinermut ileqqorissaarnermut politikeqannginneq nassuiassallugu. 


